
REVISTA VASCONGADA 581 

Donostiko euskal indar-neurtzea. 

E G I N T Z A  

E USKAL-itz jostaldien Batzarrea dator gaur kontu ematera leku on- 
tan arkitzen diran entzule guztiai, zer nolakoa dan aurten, izkri- 
batzalle, musikalari eta 

pintatzalleen indar-neurtze- 
etan, batzar epalle bereziak 
erabaki duten sari emaldia. 

Arreta aundiz ikusi ondo- 

rean aurkestu diran moldaera 
guziak, batzarreak erabaki du 
era ontan: 

Izkribatzalleen artian ira- 
bazi dituzte sariak: Emiliano 
Mujika Lazkibar, Bitoriano 
Iraola, Jose Elizondo eta Ra- 
mon Inzagaray jaunak; «Dea- 
bru lana», «San Tomaseko fe- 
ririk onena», «Nere ama» eta 
«Antzeki zarra», euskera jator 
eta apañian idatzitakua gatik. 

Irabazi dituzte aldeerak: 

Isaak Lopez Mendizabal, Ka- 
yetano S. Irure, Toribio Irion- 
do Sasiain eta Inazio Iturbe 
jaunak ; « L e z o - e d e s t i y a » ,  
«Otoitzak mendiyan», «Birjiña Amaren samintasunak» eta «Amezke- 
tarra» izentzat duten lan egokiagatik. 

Aipamen onrragarriak irabazi dituzte: Inazio Iturbe Mendizabal, 

Jose Elizondo, Toribbio Iriondo Sasiain, Ramon Gelbenzu Iribar, Jose 
María Ajesta Mendiluze eta Bitoriano Iraola jaunak; «Lezo-ko bataria- 
ren kondaira», «Zurtza eta ongillea», «Kukuba eta chanchangorriya», 
«Kupitu», «Ichura eta ezer ez» eta «Ustez gabeko izketa bat» izenda- 
tua gatik. 

Indar-neurtzez kanpora emen zaizka bi aipamen onrragarri Inazio 
Uranga jaunari, «Uda» eta «Erauso» izendatzen dirana gatik. 

Musikalarien artian, irabazi du saria Anjel Telleria eta Zumala- 
karregi jaunak, «Josechu eta Marichu» deritzaion chistularien moldaera 

ederra gatik. 
Lenengo eta bigarren aldeerak Jose M. Gaztañaga eta Balentin La- 

rrea jaunari, «Erri chiki batian» eta «¡Zugatikan..... izaera!» izanda- 

tzen diran moldaera egokia gatik. 
Indar-neurtzez kanpora emen zayo aipamen onrragarri bat José M. 

Gaztañaga jaunari, bere «Simphonie basque» diritzaion moldaera gatik. 

Pintatzalleen artian sarituak izan dira, Elias Salaberria etra Anjel 

Cabanas jauna; «Matia gaso» eta «Izkirimiriak» izendatutako lan gain 
gañekua gatik. 

Donostian 1911-ko Abenduaren 21-an. 

